
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
καὶ νοερῶν εἰδῶν αἱ περιφέρειαι συννεύειν 
ἐπειγόμεναι πρὸς ἑαυτὰς εἰκόνες – αἱ δὲ εὐθύγραμμοι τὰς
τῶν αἰσθητῶν προϊσταμένας καὶ τὴν σύνδεσιν τῶν ἐν
τούτοις λόγων παρεχομένας, αἱ δὲ μικταὶ τάς τε 
κοινωνίας τῶν τε αἰσθητῶν καὶ τῶν νοερῶν εἰδῶν κατὰ
μίαν ἕνωσιν ἀσάλευτον φυλαττούσας.

Δεῖ δὴ πρὸς ταῦτα τὰ παραδείγματα 
ἀποβλέποντας καὶ τῶν καθ' ἕκαστα τὰς αἰτίας ἀποδιδόναι. καὶ
γὰρ παρὰ τοῖς Πυθαγορείοις εὑρήσομεν ἄλλας 
γωνίας ἄλλοις θεοῖς ἀνακειμένας, ὥςπερ καὶ ὁ 
Φιλόλαος πεποίηκε τοῖς μὲν τὴν τριγωνικὴν γωνίαν τοῖς
δὲ τὴν τετραγωνικὴν ἀφιερώσας, καὶ ἄλλας ἄλλοις
καὶ τὴν αὐτὴν πλείοσι θεοῖς καὶ τῷ αὐτῷ πλείους,
κατὰ τὰς διαφόρους ἐν αὐτῷ δυνάμεις ἀνείς. πρὸς ἅ
μοι δοκεῖ καὶ ὁ Ἀθηναῖος (?) φιλόσοφος ἀφορῶν κατὰ
τὸ τρίγωνον τὸ δημιουργικὸν τὸ πάσης πρωτουργὸν
αἴτιον τῆς τῶν στοιχείων διακοσμήσεως ἄλλους μὲν
ὑποστῆσαι θεοὺς κατὰ τὰς πλευράς, ἄλλους δὲ κατὰ
τὰς γωνίας, τοὺς μὲν προόδου καὶ δυνάμεως 
χορηγούς, τοὺς δὲ τῆς συζεύξεως τῶν ὅλων καὶ τῆς εἰς ἓν
πάλιν τῶν προελθόντων συναγωγῆς.

Ταῦτα μὲν οὖν εἰς τὴν τῶν ὄντων ἡμᾶς περιάγει
θεωρίαν· εἰ δὲ ἐνταῦθα αἱ γραμμαὶ περιέχειν 
λέγονται τὴν γωνίαν, θαυμαστὸν οὐδέν· τὸ γὰρ ἐν τούτοις
ἓν καὶ τὸ ἀμέριστον ἐπεισοδιῶδές ἐστιν. ἐν δὲ τοῖς

